Supliches - 27a Domënia ia por l’ann Aaa
Periun!
“La pera, che i muradus á sciuré demez, é deventada pera da ciantun.”
Tres Gejú Crist, che é la fondamënta che nes tëgn impé ince tles dificoltés, 
periunse Chël Bel Dî nosc Pere. 
Al’invocaziun “Sciöche fanc de tüa vigna periunse” respognunse: ascútesse, Signur.
1. La Dlijia é sön tru te tëmps che se müda.
I periun por le papa, i vëschi y chi che tol pert ala Sinoda a Roma. (chît)  
Sciöche fanc de tüa vigna periunse – ascútesse, Signur.
2. La Dlijia á le compit da ciaré dla vigna dl Signur y da la fá porté früt. 
Dëidesse ch’i tratunse cun responsabilité ci che Idî nes á surandé te nostes mans. (chît) 
Sciöche fanc de tüa vigna periunse – ascútesse, Signur.
3. Tl monn incër nos ia unse gonot mancia l'interes y la ligrëza por la fede.
I periun ch’i unse le coraje da baié de ci che nes motivëia da crëie y dla speranza 
che nes tëgn impé.  (chît)  Sciöche fanc de tüa vigna periunse – ascútesse, Signur.
4. Chël Bel Dî ó ch’i viunse tla pesc.
I periun che le dialogh danter i governanc di popui evitëies veres y desdruziun 
y condüjes ala pesc.  (chît)  Sciöche fanc de tüa vigna periunse – ascútesse, Signur.
5. Al é la sajun da cöie la üa, y le vin é n simbol dla ligrëza.
I periun por chi che se dá da fá da ti porté consolaziun y ligrëza ai amará y ala püra jënt. 
I periun (por siur Heinrich Perathoner) y por düc i amará de nosta comunité  (chît) 
Sciöche fanc de tüa vigna periunse – ascútesse, Signur.
6. I periun por i morc a chi ch’i ti sun de debit nosta oraziun, 
che ai pois jí ite tla pesc de Dî.  (chît)
Sciöche fanc de tüa vigna periunse – ascútesse, Signur.
Signur, nosc Dî, 
tol sö pro chësta zelebraziun eucaristica/dla parora nostes supliches y nosc dilan
por Gejú Crist, nosc Signur. Amen.  
ACLAMAZIUNS - KYRIE
Signur Gejú Crist, tö es gnü mené dal Pere tl monn amesa nosta vita.



Kyrie eleison / Signur, pieté
Signur Gejú Crist, tö nes portes l'amur dl Pere, ince sc'i tomun tres indô tl picé.



Christe eleison / Crist, pieté
Signur Gejú Crist, tö nes scinches vita nöia sc'i cherdun en te y te gnun do.
                                Kyrie eleison / Signur, pieté
